
നക്ഷത്ര ചിഹ്നം ഇല്ലാത്ത ചോദ്യം നം. 2208 30-09-2025 - ൽ മറുപടിയ്ക്

ആരോഗ്യകിരണം പദ്ധതി

ചോദ്യം ഉത്തരം

ശ്രീ. കെ. ബാബു (തൃപ്പൂണിത്തുറ)
ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ) ആരോഗ്യകിരണം പദ്ധതിയിൽ എന്തൊക്കെ
ചികിത്സകളാണ് ഉൾപ്പെടുത്തിയിട്ടുള്ളതെന്ന്

വ്യക്തമാക്കുമോ;

(എ) ഒന്ന് മുതൽ പതിനെട്ടു വയസ്സ് വരെ പ്രായമുള്ള
കുട്ടികളുടെ സമഗ്ര ആരോഗ്യ സംരക്ഷണത്തിനുള്ള

സേവനങ്ങൾ ഒരു കുടക്കീഴിൽ ഉറപ്പുവരുത്തുന്ന
പദ്ധതിയാണ് ആരോഗ്യ കിരണം. രാഷ്ട്രീയ ബാൽ
സ്വാസ്ഥ്യ കാര്യക്രം(RBSK) പദ്ധതി പ്രകാരം
ചികിത്സാ സഹായം ലഭിക്കുന്ന 30 രോഗങ്ങൾക്ക്
പുറമെയുള്ള എല്ലാ രോഗങ്ങൾക്കും (മരുന്നുകൾ,
പരിശോധനകൾ, ചികിത്സകൾ (OP/IP))
ആരോഗ്യകിരണം പദ്ധതിയിലൂടെ ചികിത്സാ

സഹായം ലഭിക്കും. 2022 നവംബർ 1 മുതൽ
ആരോഗ്യ വകുപ്പിന് കീഴിൽ സ്റ്റേറ്റ് ഹെൽത്ത്

ഏജൻസി വഴിയാണ് ആരോഗ്യകിരണം പദ്ധതി
നടപ്പാക്കുന്നത്. സംസ്ഥാനത്തെ പ്രാഥമിക തലം
മുതൽ തൃതീയ തലം വരെയുള്ള എല്ലാ സർക്കാർ
ആശുപത്രികളിൽ നിന്നും പദ്ധതി സേവനങ്ങൾ
ലഭ്യമാണ്. എ.പി.എൽ/ ബി.പി.എൽ
വ്യത്യാസമില്ലാതെയാണ് പരിഗണന. തദ്ദേശീയരായ
ആദായനികുതി ദായകരോ കേന്ദ്ര / സംസ്ഥാന

സർക്കാർ ജീവനക്കാരോ അല്ലാത്ത കുടുംബങ്ങളിൽ
ഉൾപ്പെടുന്ന കുട്ടികളാണ് പദ്ധതിയുടെ
ഗുണഭോക്താക്കൾ. പദ്ധതിയിലൂടെ മരുന്നുകൾ,
പരിശോധനകൾ, ചികിത്സകൾ എന്നിവ എല്ലാ
സർക്കാർ ആശുപത്രികളിൽ നിന്നും സൗജന്യമായി
ലഭിക്കും. ആശുപത്രിയിൽ ലഭ്യമല്ലാത്തവ

ആശുപത്രിയുമായി എംപാനൽ ചെയ്തിട്ടുള്ള
തെരഞ്ഞെടുക്കപ്പെട്ട സ്ഥാപനങ്ങളിൽ നിന്നും
തികച്ചും സൗജന്യമായി ഗുണഭോക്താക്കൾക്ക്

ലഭ്യമാക്കുന്നു. ബന്ധപ്പെട്ട മേഖലകളിൽ നിന്നുള്ള
വിദഗ്ദ്ധർ ഉൾപ്പെട്ട പദ്ധതിയുടെ സാങ്കേതിക
സമിതിയുടെ അംഗീകാരത്തോടെ ഉയർന്ന ചികിത്സാ

ചെലവ് (2 ലക്ഷം രൂപയ്ക്ക് മുകളിൽ) നേരിടുന്ന കരൾ,
വൃക്ക, മജ്ജ എന്നിവയുടെ മാറ്റിവെയ്ക്കൽ, ഉയർന്ന
ചികിത്സാ ചെലവുള്ള ശസ്ത്രക്രിയകൾ, മരുന്നുകൾ

എന്നിവ ഉൾപ്പെടെയുള്ള സേവനങ്ങൾ പദ്ധതി വഴി
ലഭ്യമാക്കി വരുന്നു.

(ബി)

ഈ പദ്ധതിപ്രകാരം നിലവിൽ സൗജന്യ ചികിത്സ
അനുവദിക്കുന്നുണ്ടോ; എത്ര രൂപയുടെ
ചികിത്സാസഹായമാണ് പരമാവധി നൽകുന്നത്;
എത്ര രൂപ വരെയുള്ള ലബോറട്ടറി പരിശോധനകൾ
ഈ പദ്ധതി പ്രകാരം നടത്തുവാൻ സാധിക്കുമെന്ന്
വ്യക്തമാക്കാമോ;

(ബി) സംസ്ഥാനത്തെ സർക്കാർ ആശുപത്രികളിൽ നിന്നും
ഈ പദ്ധതി സേവനം
ലഭ്യമാണ്. അതാത് ആശുപത്രി വികസന സമിതികൾ
നിർണ്ണയിച്ചിട്ടുള്ള നിരക്കുകൾക്ക് അനുബന്ധമായി

ഒ.പി. ചികിത്സയും KASP പദ്ധതിയുടെ ആരോഗ്യ

ആനുകൂല്യ പാക്കേജ് പ്രകാരം കിടത്തിചികിത്സയും

സൗജന്യമായി പദ്ധതിയിൽ നൽകി വരുന്നുണ്ട്.
എന്നാൽ KASP, KBF മുതലായ പദ്ധതികളിലെ
പോലെ ചികിത്സ ലഭിക്കാവുന്ന തുകയുടെ പരിധി
ആരോഗ്യകിരണം പദ്ധതിയിൽ നിർണ്ണയിച്ചിട്ടില്ല.
ആയതിനാൽ തന്നെ ഗുണഭോക്താവിന്

മേൽപ്പറഞ്ഞ നിരക്കുകൾക്ക് വിധേയമായി
പരിധിയില്ലാതെ സേവനങ്ങൾ പദ്ധതി പ്രകാരം
ലഭ്യമാണ്. ബന്ധപ്പെട്ട ആശുപത്രിയിലെ ഡോക്ടറുടെ
നിർദ്ദേശ പ്രകാരം ലബോറട്ടറി, എക്സ് റേ മുതലായ
സേവനങ്ങളും മേൽപ്പറഞ്ഞ നിരക്കുകൾക്ക്
വിധേയമായി പരിധിയില്ലാതെ ലഭ്യമാണ്.

(സി) ഈ പദ്ധതി പ്രകാരം ഈ വർഷം നാളിതുവരെ എത്ര
കുട്ടികൾക്ക് ചികിത്സാസഹായം നൽകിയിട്ടുണ്ട്;
ആശുപത്രി തിരിച്ചുള്ള വിശദാംശം നല്‍കാമോ?

(സി)
വിശദാംശങ്ങൾ അനുബന്ധമായി ചേർക്കുന്നു.

സെക്ഷൻ ഓഫീസർ

